				«Тапқыр достар» сайысы
Жүргізуші:    	Құрметті ұстаздар, оқушылар және көрермендер! Қайырлы күн, бүгінгі сайыстың
құрметті қонақтары! Бүгінгі 6 сыныптар арасында «Тапқыр достар» атты географиялық сайысқа қош келдіңіздер!
География – қоршаған ортаны танып білу. Олай болса, бүгінгі сайыс барысында осы география саласы бойынша оқушыларымыздың ой-өрісін, білімдерін, ақылы мен ептілігін сарапқа салатын боламыз. 
			Біреу озса сайыста, біреу артта қалады.
			Ренжіспей тараса, озбағандар жарады.
			Жарыс заңы ежелден – жеңімпазды анықтау
			Озат болу шарты сол – еңбектену, жалықпау.
Ендеше, ортамызға география пәні бойынша ерінбей еңбектеніп, үнемі ізденіс үстінде жүретін алғыр оқушыларымызды шақырайық.  
6 «А» сыныбы  
6 «Ә» сыныбы 
6 «Б» сыныбы 
6 «В» сыныбы   
6 «Г» сыныбы

Сайыскерлер сіздерге тек сәттілік тілей отырып ойынның шарттарымен таныстырайын:

І кезең – «Өзін-өзі таныстыру»

ІІ кезең –  «Жұмбақтар шешу» сайысы

ІІІ кезең – Ойлан тап (сайыскерлерге бір сөз беріледі, сол сөзден әр түрлі сөздер шығару) 

ІV кезең – Географиялық диктант

V кезең – Почта ойыны

VІ кезең – Мені түсін
 
VІІ кезең – Ең, ең, ең ...

VІІІ кезең – Бәйге

Алғашқы 4 кезеңнен кейін ұпай саны аз топтармен қош айтысамыз. 5-6 кезеңдерден кейін тағы да бір топты ойыннан шығарып саламыз, 7-8 кезеңде қалған екі топ бақ сынайды.
Бүгінгі ойынды бағалайтын және сын беретін әділқазылар алқасымен таныс болыңыздар:
1. 

2. 

3. 
			Білім деген биік шың, бақытқа сені жеткізер
			Білім деген ақылшың, қиындықтан өткізер, деп сайысымыздың алғашқы кезеңі «Өзін-өзі таныстыру». Әр топ таныстырады.

Сайысымыздың екінші кезеңі Жұмбақтар шешу. Әр топқа екі жұмбақтан беріледі, әр дұрыс жауап 5 ұпай.



1. Ол бар жерде бар ма, жоқ па білмейсің,

Ол жоқ жерде өмір сүріп жүрмейсің (ауа).

2. Жүрсең де жетпейсің, ұшсаң да жетпейсің (жел)

3. Тұрғыны жоқ елдер, үйі жоқ қалалар, 

Ағашы жоқ ормандар, суы жоқ теңіздер (карта)


4. Есік ашсаң, лап етер,

Сабалақ ит сап етер. (жел)

5. Қолы да жоқ, көзі жоқ, сурет салар өзі кеп (аяз)

6. Қара таудың басында киік кетіп барады,

Қол аяғы бауырына тиіп кетіп барады. (тұман)

7. Қанатсыз құс маңып барады, көзінен жас тамып барады. (бұлт)
8. Ешкім де жемейді, тәтті екен демейді,
Сарғайып піседі, үзіліп түседі. (жапырақ)
9. Шашылды көктен ақмоншақ,
Жоғалды бірден тапқанша-ақ. (бұршақ)
10. Кең әлемді кернейді, көзің бірақ көрмейді. (ауа)
11. Әуеде ақ мамық, қалбақтап ұшады,
Қанаты талып, жерді барып құшады,
Әділ-қазы алқасы командаларды бағаласақ. Ал, біз, ойынның келесі кезеңге өтелік
Бәрекелді балалар! Ойынымыздың келесі шарты Ойлан тап деп аталады. Бұл кезең бойынша сендерге «Жаратылыстану» деген сөз беріледі, сол сөзден бірнеше сөздер шыңаруларың керек. Ал іске сәт!
 Ой жарайсыңдар балалар! Келесі кезекті географиялық диктант деп аталатын кезеңге берейік. Естеріңе сала кетейін осы кезеңнен кейін ұпайлары аз топтар ойыннан шығарыласыздар!

Құрметті әділ қазы мүшелері сөз кезегі өздеріңізде.

Ал жақсы ендігі кезекті «Почта» деп аталатын ойынға берейік. Бұл ойынның шарты мынадай: Сендердің алдарыңа қолымдағы хатты тастаймын. Егерде сендер азимут жолы бойынша жүруді білсеңдер, бұл хатты оқи аласыңдар! 
 АЗИМУТ АЛҒА
ДОСТАР АЛҒА
БЕТПАҚДАЛА

Ендігі кезекті «Мені түсін» деген ойын шартына береміз. Бұл ойынның шарты мынадай: Мына жерден кез келген сөзді алып өз тобыңа түсіндіресің, жауабын айтпайсың. Сәттілік сіздерге
Ай, Күн, Су, Бұлт, Кітап, Телефон, Жаңбыр, Қалам, Глобус, Сумка, Қасық, Қар, Аяз Ата, Шырша, Жылқы, География, Шаңғы, Жел, Карта, Гүл, Жаңалықтар, Айша Апай

Ендігі кезекті тағы да қазылар алқасына береміз, енді қай топпен қош айтысады екенбіз соны білейік.

Ал міне нағыз жүйрік екі топ қалды. Енді осы екі топ жарысады. Қане кім көп біледі? Соны анықтау үшін Ең,Ең, Ең ...
Ең кіші мұхит (Солтүстік мұзды мұхиты)
Ең үлкен арал (Гренландия)
Ең тұзды теңіз (Қызыл теңіз)
Ең терең шұңғыма (Мариан)
Ең ұзын өзен (Ніл)
Ең биік тау (Гималай)
Ең терең көл (Байкал)
Ең суы мол өзен (Амазонка)
Ең тұзды мұхит (Үнді)
Ең үлкен теңіз (Жерорта)
Ең ұзын бұғаз (Мозамбик)
Ең ұзын тау (Анд)
Ең үлкен ел (Ресей)
Ең үлкен түбек (Сауд Арабия)

Ал, енді соңғы кезеңіміз «Бәйге» бұл ойынның шарты әр топқа он-он сұрақтан беріледі. Ендеше бастайық.

1. Жердің ең сыртқы қабаты? (жер қыртысы)

2. Биіктігі 2000-нан жоғары таулар? (биік)

3. Экватордың ұзындығы (40000 км)

4. 1 см-де 100 м – бұл масштабтың қай түрі? (атаулы масштаб)

5. Күнге ең жақын айналатын планета? (Меркурий)

6. Грек тілінен аударғанда «план» деген сөз нені білдіреді? (жалпақ, тегіс)
7. Мұхиттың тереңдігін өлшейтін құрал? (эхолот)
8.Түрлі түсті теңіздер (Ақ, Қара, Сары, Қызыл)
9.География неше салаға бөлінеді? (екі салаға)
10.Минерал дегеніміз не? (тау жынысын құрайтын заттар)



1. Жердің дәл үлгісі? (глобус)

2. Латын тілінен аударғанда орбита сөзінің мағынасы? (із,жол)

3. Күннен ең алыс орналасқан планета? (Плутон) 

4. Жер сілкіну күші неше балдық шкаламен өлшенеді? (12)

5. Дүние жұзін айналып шыққан саяхатшы? 

6. Қазақтың тұңғыш саяхатшысы? (Ш. Уәлиханов)

7. Кібісе жылы дегеніміз не? (төрт жылда бір рет келеді)
8. Ядро неден тұрады? (темір мен никельден)
9. «Тәттіні жасыр» деген мағына беретін теңіз (Балтық)
10. Грекше метаморфоза не деген мағына береді? (өзгеру)

					

[bookmark: _GoBack]- Осымен сайысымыз өз мәресіне жетті. Әділқазылардан жеңімпаз топты атауларын сұраймыз.

- Жеңімпаздарды құттықтаймыз. География апталығының жабылу салтанатында жеңімпаздар марапатталады. Қош сау, болыңыздар!
